
tu temuwan ni Sakay muvilin i kungkuwan menaanadam kana
mukasakasa semenay, i intaw mu, mukuwa i kungkuwan Kitratrevunga
melak. kazu kana awayan i kungkuwan na dadalan mu, kinger kana
temakakesi za semasenay, intaw mu kazu kana lalinalinayan mengangara
kani temuwantaw.

intaw mena’u kana lalinalinayan mu, kazuwan na trau a leminalinay,
ulra na pavavekas, ulra na kemaakawang, ulra na tu lapusaw tu kuce
kemakawang, na temakakesi mu, menaanadam ziya semenay, i Sakay mu,
kurelrang kanazu na trau kemakawang paliyus kana lalinalinayan.

I Sakay mu maraanger azu a temakakesi kana palrivak na takakesiyan
mu, i kungkuwan mu, ulra na lalinalinayan, maw mu, izu na lalinalinayan
mu, tralunan peniya, zi kanizu na tralunan i makasavak mu sazu na
kakitengan na varasa’, a azu kana ’amiyan mu, ’azi ta pakatrimatrima za
kuce, maw izu na kazuwan na temakakesi na ’azi mikuce mukuwa 1
kungkuwan. na temakakesi mu, sahar kazu i lalinalinayan kivangavan,
mukulukulung kana tralunan 1 dadare’, zi ma’eva’evang, zi mali’uli’us, zi

matrapurupurulr kana mali, nu patiula mu kuretapelra’, nantu vulan, nantu

na lalinalinayan

lima Ira, nantu kuwi mupanana kanizu na kakitengan na varasa’, maw mu,
na temakakesi mu’azi makakauz za tu upanaanayan.

I kungkuwan nu uri undaddukay, zi salranga kana zekalr kanizu na
parepakuwa kana tu ikasayhu, na sinsi mu kemengkeng marengay kana
temakakesi, ada za pitaw, za lingaw nu zuwa i kungkuwan, na pitaw mu uri
rarevay kana lalinalinayan kana pavavekasan nantu tralunan, na lingaw mu,
Iralrepit i pazuk kana linalinayan, zi izu na pavavekasan mu tu puwayay
kana nasuk trematruli kanantu pavavekasan, natu pavavekasan na sasasasa
nazu mu pusaring Ira. midap kanizu na Irinepit zi maakutr kanizu na Irinepit
na tralunan. na temakakesi zi maw na zinekalranan mukasa temulre’ay
midap pakavulay pakavekal kana lalinalinayan.

pakalikuzan Ira mu, tu pusa’uvay na tu kakayanan na sasasasa na
sevang, zi maw na selingtay, kemay i ngidiran kana lalinalinayan i itras mu,
tu kezengaw a misalay na tilu’maka iyan ziya aruwa waluwa maku, mena’u

ta mu vulay Ira, semangal ta mengangara kana undukay.

